
Plīnius erat vir nōtus et clārus: multōs librōs et plūrimās epistulās scrīpsit. avunculus Plīniī erat quoque vir nōtus et clārus. ōlim Plīnius, ubi iuvenis erat, quod avunculus multōs librōs scrīpserat et erat magister bonus, apud avunculum manēbat. ‘librōs plūrimōs legam!’ inquit Plinius. ‘tum nōn stultus erō!’
prope vīllam avunculī erat mōns ingēns, Vesuvius nōmine. subitō ex hōc monte flammae altissimae ērūpērunt. Plīnius et avunculus clāmōrēs audīvērunt. ‘fortasse multī pereunt,’ inquit avunculus. ‘fortasse perīculum maximum est. ego tamen nōn perterritus sum. hīs hominibus auxilium dabō.’ Plīnius tamen, ubi clāmōrēs audīvit, librum legēbat. ‘vīsne ad montem īre?’ rogāvit avunculus. ‘nōlō,’ respondit Plīnius. 	
[bookmark: _GoBack]Plīnius ad montem īre nōlēbat quod avunculus librum optimum eī dederat. ‘hic liber,’ inquit Plīnius, ‘est optimus. Līvius hunc librum scrīpsit. Līvius hunc librum ēlegantissimē scrīpsit. Līvius multōs librōs ēlegantissimē scrīpsit quod Līvius ipse librōs multōs lēgerat. Līviō illī librī erant magistrī, sed nunc mihī Līvius est magister meus. Līvius est magister optimus. ego quoque multōs librōs et ōrātiōnēs ēlegantissimē scrībere volō. nōn ad montem ībō sed hīc – hunc librum optimum legēns – manēbō.’ 	

